
				এই পৃষ্ঠাটোৰ বৈধকৰণ হৈছে
১০০
 [২৪ অ
শ্ৰীশ্ৰীশঙ্কৰদেৱ-মাধৱদেৱ চৰিত





তাতেসে উঠিয়া যান্ত  চাওঁ গৈয়া কি কৰন্ত
 এহি বুলি মাধৱ গৈলন্ত।

আঁৰ হুয়া আছা চাই  দেখিলন্ত জল পেহলাই
 যান্ত গৈয়া ধৰিলা হাতত॥১১॥







—মাধৱদেৱৰ অনুনয়—






বুলিলন্ত কি কৰাহাঁ  কিবা হেতু কৈক যোৱা
 ঘজ্ঞচয় সিজিল প্ৰচুৰ।

দক্ষিণা দিবাক ডৰে  যেন পলাই যাহা ঘৰে
 মনৰ দুঃখক কৰা দূৰ॥১২॥

সমাজক আসিয়োক  কীৰ্ত্তনক কৰিয়োক
 আনন্দ কৰিয়ো অতিশয়।

মাধৱৰ বাণী শুনি ৰাম ৰাম গুৰু গুণী
 সমাজক গৈলা মহাশয়॥১৩॥

কৰিলা কীৰ্ত্তন যাই  অমৃত বৰিষে প্ৰায়
 সমস্তে শুনিয়া প্ৰশংসয়৷

বেলি অল্প মাত্ৰ আছে  কীৰ্ত্তন থৈলন্ত পাছে
 দশোদিশে গৈলা লোকচয়॥১৪॥

শঙ্কৰ দেৱৰ আগে  এহি কথা কৈলা গৈয়া
 বোলন্ত শঙ্কৰদেৱে বাক।

কীৰ্ত্তন কৰিবে আৰ  তুমি সব ন যাইবাহ।
 লোক যদি মাতয় তাৰাক॥১৫৷

তাৰাক নমাতে যেবে  কীৰ্ত্তন কৰিবা তেবে
 যাইবা তোৰা বুলিলোঁ নিশ্চয়।

